
GOUVÈNÈ CUOMO ANONSE 2 MILYON DOLA NAN SIBVANSYON POU EKIP 
BONB LOKAL YO  

  
Finansman an ap founi Fòmasyon avanse ak Ekipman Enpòtan pou Ekip FBI 

Akredite yo  
  

L ap Amelyore Kapasite Ekip Bonb Lokal la pou Lokalize e Anpeche Ijans ke 
Aparèy Eksplozif Enpwovize yo Koze  

  
  
Gouvènè Andrew M. Cuomo te anonse jodi a ke Eta New York te mobilize 2 milyon dola 
nan finansman Pwogram Sibvansyon Sekirite Nasyonal (Homeland Security Grant 
Program) federal la pou konbat menas aparèy eksplozif enpwovize yo poze. Finansman 
sa a pral ede ekipe ak antrene 12 ekip bonb lokal FBI akredite nan eta a pou lokalize ak 
anpeche ijans potansyèl aparèy eksplozif enpwovize yo oswa IED yo koze. Yo te akòde 
plis pase 21 milyon dola nan finansman yo rezève pou sekirite nasyonal bay ekip bonb 
New York la pandan 13 ane konsekitif.  
  
"Gason ak fanm brav ki fòme ekip bonb lokal Eta New York la antrene san pran souf 
pou reponn ak nenpòt ijans san yo pa enkyete pou sekirite pèsonèl yo", Gouvènè 
Cuomo te deklare. "Sibvansyon sa yo pral ede asire ke ekip bonb lokal nou yo gen 
finansman ak resous yo bezwen pou kontinye sèvi ak pwoteje kominote yo, pou kreye 
yon New York ki pi an sekirite pou tout moun."  
  
Anplis ekipman amelyore ak fòmasyon avanse, ekip bonb lokal yo pral itilize finansman 
an pou ogmante ak amelyore kowòdinasyon avèk òganizasyon aplikasyon lalwa yo, ki 
gen ladan ekip espesyalize tankou ekip ki itilize chyen ki espesyalize nan taktik ak 
deteksyon eksplozif yo, ak patnè rejyonal yo. Tout ekip bonb lokal yo oblije kolabore ak 
lòt ekip nan rejyon pa yo, ki baze sou rejyon FBI yo, pou revize kapasite yo, idantifye 
twou vid ki genyen yo ak devlope plan depans pou finanse ekip bonb lan. Ekip ki nan 
chak rejyon yo dwe rive jwenn yon konsansis sou plan depans respektif yo, ki 
kowòdone kòt a kòt avèk Teknisyen Bonb Ajan Espesyal FBI yo, pou asire ke fon sa yo 
ap itilize nan fason ki pi efisyan ak efikas posib.  
  
Men lis ekip bonb ki ap resevwa finansman yo:  
  

Benefisyè Sibvansyon yo:  Kantite lajan  

Vil New York  468,360 dola  

Konte Westchester  318,180 dola  

Konte Suffolk  218,180 dola  

Konte Nassau  234,180 dola  

Konte Rockland  61,100 dola  



Konte Erie  95,000 dola  

Konte Chautauqua  100,000 dola  

Vil Rochester  100,000 dola  

Konte Monroe  105,000 dola  

Vil Syracuse  100,000 dola  

Konte Onondaga  100,000 dola  

Vilaj Endicott  100,000 dola  

Total  2,000,000 dola  

  
Komisè Divizyon Sekirite Teritwa ak Sèvis Ijans lan (Division of Homeland 
Security and Emergency Services, DHSES), Patrick Murphy, te deklare, "Gason ak 
fanm talan k ap sèvi nan ekip bonb toupatou nan New York la yo te dedye lavi yo pou 
asire pwoteksyon ak sekirite kominote yo. Finansman sa a pa pral sèlman pèmèt yo 
benefisye de fòmasyon yo bezwen pou fè fas avèk nouvo menas yo, men tou l ap asire 
yo gen resous ki nesesè pou reponn a kèk nan sitiyasyon ki pi danjere ke fòs 
aplikasyon lalwa yo fè fas".  
  
Reprezantant Nita Lowey te deklare, "Li enpòtan pou envesti nan 12 ekip bonb lokal 
FBI akredite nan Eta New York la yo epi asire kowòdinasyon san pwoblèm ant ajans 
aplikasyon lalwa yo pou pwoteje New York ak kilti, eksperyans, ak sit inik ki atire vizitè 
ki sòti toupatou nan mond lan. Se poutèt sa, antanke Prezidan Komite Kredi Lachanm 
nan (House Appropriations Committee), mwen fyè paske mwen te mobilize plis pase 
1.2 milya dola nan ane fiskal 2019 la pou ede New York, ak lòt gouvènman eta ak lokal 
yo nan tout peyi a, pwoteje yo kont menas teworis ak katastwòf yo".  
  
Reprezantan José E. Serrano te deklare, "Premye sekouris yo riske tout bagay pou 
kenbe nou an sekirite. Li enpòtan pou nou ba yo zouti ak sipò ke yo bezwen ak merite. 
Mèsi Gouvènè Cuomo pou sipò san pran souf ou bay premye sekouris New York yo ak 
paske ou priyorize sekirite kominote nou yo".  
  
Divizyon Sekirite Teritwa ak Sèvis Ijans lan  
Divizyon Sekirite Teritwa ak Sèvis Ijans lan ap bay lidèchip, kowòdinasyon ak sipò nan 
kad efò n ap fè pou nou anpeche, pwoteje kont, prepare pou, reponn a, epi rekipere 
apre atak teworis ak lòt katastwòf natirèl ak katastwòf imèn yo, menas, ensandi ak lòt 
ijans yo. Pou jwenn plis enfòmasyon, ale sou paj Facebook DHSES la, swiv 
@NYSDHSES sou Twitter ak Instagram, oswa ale sou dhses.ny.gov. Pou kapab jwenn 
plis enfòmasyon sou opòtinite finansman yo, vizite paj sibvansyon Divizyon an la a.  

